
Na val tan bela vërda
urneda dut ntëur
dala montes da n bel culëur.
Jid‘ y metëde a verda,
dlonch vel‘ de bel ve chërda:
Gherdëina, nosta val!

N crist cun sën fat ora
pra cësa o streda udëis
fa‘ su tan bel ch‘ ulëis.
Cëses tl vërt dloncora,
chësc dut per nëus fej ora:
Gherdëina, nosta val!

Y canch‘ la granda sona,
dalonc se fej audì
si tonn da gran sandì.
Dut mé da Idie nes toma,
tlo dant ad Ël se slona :
Gherdëina, nosta val!




